Исәпләүләрне ныгытабыз һәм үткәннәрне кабатлыйбыз
(Математика. IV сыйныф)
Гөлназ ГАББАСОВА, 
Кама Тамагы районы Келәнче төп мәктәбенең I квалификация категорияле башлангыч сыйныф укытучысы

Максат:
●
өйрәнгән типтагы мәсьәләләрне, мисалларны чишү күнекмәсен ныгыту;
●
телдән һәм язма исәпләүне тагын да үстерү;
●
логик фикерләүне камилләштерү, үзенең һәм иптәшенең җавабын тыңлап дөрес бәяләү күнекмәләрен булдыру;
●
укучыларда нәтиҗәле фикерләү, күзәтүчәнлек, игътибарлылык, иҗади активлык, әхлаклылык тәрбияләүгә ирешү.
Дәрес тибы: үткән темаларны ныгыту.
Метод: эзләнү-тикшеренү.
Җиһазлау һәм материаллар: дәреслек (Математика, IV сыйныф, автор А.Л.Чекин), компьютер, тестлар, белем дәрәҗәләре буенча биремнәр, дидактик биремле карточкалар.
Дәрес барышы
I. Психологик уңай халәт тудыру. 1 нче слайд
Математика – фәннәр патшасы,

Аның яратканы – дөреслек.

Гүзәллеге – ачыклык һәм гадилектә

Бу «Хәким » үз патшалыгын бары

Уйлап эшләүчеләргә генә ача.

Өйләр төзергә уйласаң да
Йөртим дисәң машина.
Һәр эштә дә иң беренче –
Кирәк МАТЕМАТИКА!
– Исәнмесез, укучылар. Дәресебезне башлыйбыз.

II. Матур язу
– Укучылар, бирелгән саннардан иң зур сан төзегез – 3, 0, 2, 4. Ләкин һәр сан бер генә тапкыр язылырга тиеш. (4320)
– Ә хәзер бу саннардан иң кечкенә сан төзегез. (2034)
– Бу саннарны дөрес итеп бер шакмак аша язып чыгыгыз.
– Ә хәзер җөп һәм так саннарны әйтеп чыгыгыз
– 0 санын нинди саннарга кертәләр. (Җөп.)
– 57893, 2844, 67586, 9231, 10050, 9929.
III. Телдән исәпләү. 2 нче слайд
1. Акыл эшчәнлеге өчен мисаллар. (Парларда эш.)
– Кем түгәрәкне беренче йөгереп чыга? (7 нең һәм 9 ның тапкыр таблицасын искә төшерү.)

– Аңлатмаларны дөрес гамәл тәртибе белән эшлә:

50 : 10 х 9 = 45
6 х (72 – 63) = 54
81 : 9 + 2 х 8 = 25
4 х 4 : 2=8
Һәр санны 5кә кимет һәм 5 тапкыр кимет – 50, 25, 40, 15, 10. Һәр санны 9га арттыр, һәм 9 тапкыр арттыр – 5, 4, 0, 7.
Мәсьәлә чишү.
Безнең эштә төп максат

Уйлау, эзләү һәм чишү!
Карточка-ярдәмлек

Мәсьәләне укы, шарт төзе, һәм чиш!

1) Ике сыйныфта барлыгы 52 укучы укый. Бер сыйныфта икенчесеннән 2 укучыга азрак. Һәр сыйныфта ничә укучы укый?
Схема буенча чишелешен яз. 
52 – 2 = 50
50 : 2 = 25 (Беренче сыйныфтагы укучылар)
25 + 2 = 27 (Икенче сыйныфтагы укучылар)
2) Ике түгәрәккә барысы 45 укчы йөри. Беренче түгәрәктә шөгыльләнүче укучылар саны икенчесенә караганда 4 тапкыр күбрәк. Һәр түгәрәккә ничә укучы йөри?

1 + 4 = 5

45 : 5 = 9 (беренче түгәрәккә йөрүче укучылар)
9 4 = 36 (икенче түгәрәккә йөрүче укучылар)
(Дөреслеген тикшерү: 36 + 9 = 45)
Тигезлекләр дөрес булырлык итеп гамәл билгеләрен куй.

2. Геометрик материал.
Санагыз һәм телдән җавап бирегез! 
А) Рәсемдә ничә турыпочмаклык?
Б) Ничә квадрат? 13 нче слайд
Яклары 4 һәм 3 см булган турыпочмаклык сыз. Ике бертигез турыпочмаклык килеп чыгарлык итеп сызык үткәр. Зур турыпочмаклыкның мәйданын, периметрын тап.
4 х 3 = 12 (кв.см)

4 +3 + 4 +3 = 14 (см) 
IV. Үтелгән материалны ныгыту
– Әйдәгез, укучылар эш дәфтәрләрен алыйк.
– Карточка-ярдәмлек буенча эш.
(Мөстәкыйль эшләү. Беренче вариантлар 1 нче һәм 2 нче тигезләмәне, 2 нче вариантлар 3 нче һәм 4 нче тигезләмәне чишәләр. (Бер-берсенекен алмаштырып тикшерү).
Чишү:

х + 2548 = 15700 х – 13152 = 2548

х = 15700 – 2548 х = 2548 + 13 152

х = 13125 х = 15700
90050 – х = 4806 х – 85244 = 4806

х = 90050 – 4806 х = 4806 + 85 244

х = 85244 х = 90050
V. Ял итү 
Бер алга, бер янга сузып,

Без бераз ардык,
Күңелле ял итәбез.

Ял итәргә уйладык.
Аннары без чүгәлибез

Башны алга иябез,
Тезләрне кочаклыйбыз.

Ә аннары артка.
Башны аска яшереп, 
Уңга-сулга борабыз,
Азрак кына йоклыйбыз.

Аннан карап торабыз.
Менә ничек ял иттек,

Дәресне дәвам итик.
VI. «Баганалап тапкырлау алгоритмы» буенча эш.

467 х 54, 2935 х 34, 2052 х 123, 576 х 38
Логик фикерләү:

– Әйдәгез әле, укучылар, миллионнар, меңнәр, берәмлекләр классларын искә төшереп алыйк әле.

– Ике йөз илле җиде миллион, алты йөз сиксән тугыз мең, ике йөз кырык биш (257 689 245 һ.б).

– Бер миллион туксан дүрт мең тугыз йөз сигез (1 094 908). Егерме миллион, егерме мең, егерме ( 20 020, 020 һ.б.)
– Балалар, әйдәгез эшебезне дәвам итик. Акча берәмлекләрен әйтегез әле. (Сум, тиен, йөз, мең.)
Сораулар бирелә: Бер морожный ничә сум, бер ипи ничә сум һ.б.
Телдән чишү: 1) товар берәмлеге, ягъни бәя даими булганда, мәсәлән: 3 кг виноград өчен 27 сум түләгәнәр. Шул ук бәядән 12 кг виноград сатып алу өчен, ничә тапкыр артыграк түләргә кирәк?

1 нче вариант

27 сум : 3 кг = 9 сум/кг

9 сум/кг * 12 кг = 108 сум

108 сум: 27 сум = 4 (тапкыр)
2 нче вариант

12 кг : 3 кг = 4 (тапкыр)

2) Сатып алучы 4 м тукыма өчен 840 сум түли. Шундый ук 12 м тукыма күпме тора?

840 сум : 4 м = 210 сум/м

210 сум/м * 12 м = 2520сум
– Калдыклы һәм баганалы бүлүне ныгытып алыйк.
1) Калдык бүлүчедән нинди булырга тиеш? (Кечерәк.)
2) Калдык нульдән зур яки нульгә тигез, ләкин бүлүчедән кечерәк булырга тиеш.
39 : 7 = 5 (калдык 4) 81 : 3 = 27
25 : 8 = 3 (калдык 1) 72 : 4 = 18
73 : 9 = 8 (калдык 1) 75 : 5 = 15
99 : 16 = 6 (калдык 3) 92 : 4 = 23

Сәгать, минут һәм секунд

1 минут = 60 секунд
1 сәгать = 3600 секунд
Секундларда күрсәт:

2 мин. = 120 с
5 мин. = 300 с
30 мин. = 1800 с
60 мин. = 3600 с (1 сәг.)

Секундларда күрсәт: 2 сәг. = 7200 с
1 сәг. 10 мин. = 4200 с
10 сәг. = 36 000 с
1 сәг. 1 мин. = 3660 с 
1. Мәсьәлә чишү. 

– Укучылар, без сезнең белән вакыт берәмлегендә үтелгән юл, яки тизлек темасына әле керешә генә башладык. Ләкин кайбер мәсьәләләр чишәргә өйрәндек. Әйдәгез алырны искә төшереп китик.
1) 3 сәг. эчендә автомобиль 270 км араны үтә. Автомобиль нинди уртача тизлек белән барган?
– Безгә нәрсәне табарга кирәк? (270 км : 3 сәг. = 90 км/сәг
2) 4 сәг. эчендә поезд 360 км юл үтә. Шул ук уртача тизлек белән барса, бу поезд 12 сәг. эчендә ничә тапкыр зуррак араны узар?
1 нче вариант

360 км : 4 сәг. = 90км/сәг

90 км/сәг * 12 = 1080км

1080 км : 360 км = 3 (тапкыр)
2 нче вариант 
12 сәг.: 4 сәг = 3 (тапкыр)
Бигрәк серле, кызык ул

Безнең математика илебез.

Бик ошаса дәресләргә

Кунакка сез килегез.
VII. Дәрескә йомгак. Рефлекция
– Укучылар, бүгенге дәрестә сезнең өчен кайсы гамәлләр авыр бирелде, кайсылары җиңел? 

– Дәрес сиңа ошадымы? Дәрестә биргән җавапларыңнан канәгатьме? Ни өчен шундый нәтиҗәгә килдең? (Укучылар җавабы.) 
VIII. Билге кую
IX. Өй эше. Тест биремнәре
